
Naxçıvan Muxtar Respublikasının Mədəniyyət Nazirliyi və  

Naxçıvan Muxtar Respublikası Yazıçılar Birliyinin birgə təşkilatçılığı ilə 

keçirilən “Dəmir yumruğun nağılı” adlı yazı müsabiqəsinin 

 

ƏSASNAMƏSİ 

 

1. Ümumi müddəalar 

1.1.  “Dəmir yumruğun nağılı” adlı yazı müsabiqəsi (bundan sonra – Müsabiqə) 

Naxçıvan Muxtar Respublikasının Mədəniyyət Nazirliyi və Naxçıvan Muxtar 

Respublikası Yazıçılar Birliyinin birgə təşkilatçılığı ilə keçirilir. 

1.2.  Müsabiqə bu Əsasnaməyə uyğun olaraq təşkil edilir və həyata keçirilir. 

 

2.  Müsabiqənin məqsədi  

2.1.  Müsabiqəsinin əsas məqsədi  

2.1.1. “Dəmir Yumruq” rəmzinin ifadə etdiyi milli birlik, həmrəylik, dövlətçilik və 

qələbə ruhunu uşaqlara nağıllar vasitəsilə aşılanması;  

2.1.2. Müsabiqədə yer tutan nağılların gələcəkdə dərsliklərə daxil edilməsi, 

məktəblərdə tədris və təbliğ olunması, beləliklə, “Dəmir Yumruğ”un tarixi və mənəvi 

əhəmiyyətinin gələcək nəsillərə çatdırılması;  

2.1.3. Istedadlı şəxslərin aşkara çıxarılması; 

2.1.4. Aşkara çıxarılmış istedadların yaradıcılıq potensialının düzgün 

istiqamətləndirilməsi və geniş ictimaiyyətə təqdim edilməsi. 

 

3.  Müsabiqənin şərtləri və yazıların təqdim edilməsi 

3.1.  Müsabiqədə 18 yaşdan yuxarı Azərbaycan vətəndaşları iştirak edə bilərlər. 

3.2. Müsabiqəyə təqdim olunan yazılar Azərbaycan dilində, müəllifin müstəqil 

yaradıcılıq fəaliyyəti əsasında hazırlanmalı və müsabiqənin mövzu və məqsədlərinə 

uyğun olmalıdır. 

3.3.  Müsabiqə materialları şəxsən və ya elektron qaydada təqdim edilə bilər. 

Müsabiqədə iştirak etmək istəyən şəxslər yazılarını 03 noyabr 2026-cı il tarixinədək 

elektron poçt vasitəsilə office@nculture.gov.az ünvanına və ya şəxsən aşağıdakı 

ünvana təqdim etməlidirlər: 

Naxçıvan Muxtar Respublikası, Naxçıvan şəhəri, Heydər Əliyev prospekti 1, 

Azərbaycan Respublikası Naxçıvan Muxtar Respublikasının Mədəniyyət Nazirliyi. 

Şəxsən təqdim edilən sənədlər həftənin iş günləri saat 09:00-dan 18:00-dək qəbul 

edilir. 

3.4. Müsabiqəyə yazı təqdim edilərkən aşağıdakı sənədlər və məlumatlar əlavə 

olunmalıdır: 

 müəllifin şəxsiyyət vəsiqəsinin surəti; 

 müəllifin əlaqə məlumatları (ev və iş telefonları, mobil telefon nömrəsi); 

 yazının elektron variantı (Microsoft Word formatında, müəllifin adı və 

digər fərdi məlumatları göstərilməklə); 

 yazının A4 formatlı kağızda çap edilmiş bir nüsxəsi (müəllifin adı və digər 

fərdi məlumatları göstərilmədən). 

mailto:office@nculture.gov.az


 

4. Yazıların qiymətləndirilməsi və nəticələrin elan edilməsi 

4.1.  Müsabiqəyə təqdim olunan yazılar Naxçıvan Muxtar Respublikasının Mədəniyyət 

Nazirliyinin əmri ilə yaradılan 5 nəfərdən ibarət Münsiflər Heyəti tərəfindən 

qiymətləndirilir. 

4.2.  Yazıların qiymətləndirilməsi zamanı aşağıdakı meyarlar əsas götürülür: 

 mövzunun dolğun və hərtərəfli işıqlandırılması, ideya və məzmunun zənginliyi; 

 təqdim olunan nağılların əsaslandırılması və keyfiyyəti; 

 müəllifin fərdi yanaşması, yaradıcılıq üslubu və orijinallığı; 

 bədii və publisistik ifadə vasitələrinin zənginliyi və səmərəli istifadəsi; 

 fikirlərin məntiqi ardıcıllığı, mətnin struktur bütövlüyü, dil və üslub 

xüsusiyyətləri; 

 yazının maarifləndirici və tərbiyəvi əhəmiyyəti; 

 oxucu auditoriyası üçün informativlik və təsirlilik səviyyəsi; 

 mövzunun aktuallığı və ictimai əhəmiyyəti. 

4.3.  Müsabiqəyə təqdim olunan yazılar aşağıdakı tələblərə cavab verməlidir: 

 yazılar Azərbaycan dilində,  Arial 12 yazı şriftində təqdim edilməlidir; 

 yazının həcmi 2 səhifə həcmində olmalıdır; 

 yazılar müəllifin müstəqil yaradıcılıq məhsulu olmalı, başqa müəlliflərin 

əsərlərindən plagiat və ya icazəsiz istifadə hallarına yol verilməməlidir; 

 müsabiqəyə təqdim olunan yazılar müsabiqənin başlanmasından əvvəl heç bir 

media subyektində dərc edilməməli və ya yayımlanmamalıdır; 

 yazılar bu Əsasnamədə müəyyən edilmiş texniki və məzmun tələblərinə uyğun 

hazırlanmalıdır. 

4.4. Müsabiqənin qalibləri münsiflər heyətinin qərarı əsasında müəyyən edilir. 

Münsiflər heyətinin qərarı yekun hesab olunur. 

4.5. Müsabiqənin nəticələri ictimaiyyətə açıqlanır. Qalib yazıların muxtar 

respublikada fəaliyyət göstərən mətbu orqanlarda dərc olunması təmin edilir. 

 

5. Mükafatlandırma və yekun müddəalar 

5.1.  Müsabiqədə bir I yer, bir II yer və bir III yer müəyyən edilir.  

5.2.  Qaliblər diplom və hədiyyələrlə təltif edilir.  

5.3. Müsabiqə şərtlərinin və bu Əsasnamənin tələblərinin pozulması, tələb olunan 

sənədlərin tam təqdim edilməməsi və ya yazıların müəyyən edilmiş tələblərə uyğun 

olmaması həmin yazıların müsabiqəyə qəbul edilməməsi üçün əsasdır. 

5.4. Müsabiqəyə təqdim edilmiş yazıların müəlliflik hüquqları qorunur. Yazıların dərc 

edilməsi və digər məqsədlərlə istifadəsi zamanı müəllifin adı və soyadı göstərilməlir. 

 


